
శ్రీకాశీఖండము










	తే.	
చిత్తగింపు మనాది సంసిద్ధ మైన

యొక్క పుణ్యేతిహాస మనూనచరిత!

శిశిరగిరిరాజసంప్రతిష్ఠితవిశుద్ధ

రత్నలింగేశుమహిమ విభ్రాజితముగ.

	సీ.	
కాశికానగరంబు వేశవాటికలోనఁ

        గర్పూకతిలక నా గణిక యొకతె

యసమసాయకునియాఱవపుష్పబాణంబు

        రత్నేశు నాస్థానరంగభూమిఁ

గుండలీనృత్తంబు గోహలాద్యాచార్య

        మతభేదముల దేశిమార్గసరణిఁ

జారికాకరణాంగహారరేచకముల

        భ్రమరికావలన వర్తనగతులను



	 





	తే.	
నాడి మెప్పించు నెట్టి చోద్యంబొ, తరుణి

మీనకేతనహరుఁ డెట్లు మెచ్చు టెట్లు?

తాను దాండవవిద్యాప్రధానగురుఁడు

లలన పార్వతి సుకుమారలాస్యజనని.



	 169





	వ.	
ఇట్లు పరమేశ్వరు నారాధించి యనంతరంబ యక్కాంత యొక్కనాఁడు కార్యాంతరవ్యాసంగంబున నన్యదేశంబునకుం బోయి విధివశంబునఁ గాలధర్మంబు నొందె. ప్రాగ్భవీయంబైన యీశ్వరారాధనసుకృతంబునం జేసి గంధమాదనంబున వసుభూతి యనుగంధర్వరాజునకుం బ్రభవించి రత్నావతి యనుపేర రూపలావణ్యవిభ్రమవిలాసంబులకు నావాసం బై పూర్వజన్మవాసనావశంబునఁ గాశికానగరం

